
gehörent . vnd därzü der vogt vff der Vesti S t o f f e n 2 4 der Amman 
vnd och die lüt gemainlich dä selbs z e / S t o f f e n 2 4 vnd mit namen 
alle die lüt. die gen S t o f f e n gehörent. Wä die och sesshafft ald 
wonhafft sint. Wir vorgenanter Gräf Ä 1 b r e c h t von Werdenberg 
der 'elter vnd och wir obgenanten lüt von baiden tailn A l l gemainlich 
Rieh vnd Arm / Edel vnd vnEdel . wä wir jn disen vorgenanten krais-
sen Markken gerichten Twingen vnd Bannen sesshafft vnd wonhafft 
sigint. jn der wyse als hie vor A n disem brief geschriben stät vnd be-
schaiden ist Än A l l gevärd. Tügint kund vnd ver- / iehent offenlich mit 
disem brief . Allen den die jn Ansehent lesent oder hörent lesen gegen-
würtigen vnd künfft igen . Daz Wir mit güter zitiger vorbetrachtung mit 
wol verdächtem müt vnd nach wysem Rä t . durch gütz- Schirmes vnd 
frides willen / vnser obgenanten land vnd lüt . A i n vest güt getrüw 
vnd vngevärlich Buntnüss ze samen gelopt vnd geschworn habint. 
Enander getrülich vnd früntlich ze Rätent vnd ze helffent vnd och daz 
best ze tünd. Wider aller mänglichen.- Wa wenn / oder wie dikk ald 
gen wem. Wir baid oder der ain tail vnder vns. des bedarff ald not-
dürfftig wirt. Vnd wenn wir och des nv hinnenthin von enander ermant 
werdent. So söllint wir vnuerzogenlich ze samen ziehen vnd enander 
näch vnser vermugent vngevärlich des besten Räten vnd helffen . 
mit lib mit güt mit vestinen Stetten vnd Schlössen vnd nämlich 
mitaller vnser macht vnd och jetwedra tail Allweg vff sin selbs 
kost . Wir söllint och Also allweg enander . dis nächbenempte / 
järzal vß hi l f f l ich vnd geräten sin Wider Aller mänglichen niemant 
vssgenomen noch vssgelässen . Wän allain die hochgebornen dur-
lüchten fürsten vnser genädigen lieben herren. die hertzogen von 
O s t e r r i c h . Vnd sol och disü güt getrüw Buntnüß / alß vest . vnd 
stät zwüschent vns Weren vnd belyben . vntz vff disen nächsten künff­
tigen-Sant Georgen'tag der nv schierost kunt näch dät dis briefs. Und 
därnäch Viertzig gantzü jär dü denn och aller schierost näch enander 
koment Vnd / künfft ig sint än vnderschaid. Än vnser vnd Aller mäng-
lichs Absagen wider tün vnd wider Rüffen än all gevärd . Und därvmb 
daz diser Bund Also vest vnd stät belyb vnd gehalten werd . So habint 
wir vorgenanter Gräf Älbrecht vnd och Wi r / obgenanten lüt A l l ge­
mainlich . geschworn vnd jegklicher sunderlich Ainen gelerten Ayd ze 
den hailigen mit vfferhabenen henden . disen Bund Also vngevärlich 
vestklich vnd getrülich mit enander ze haltent . die obgedächten järzal 
üß.. mit / Al len stukken vnd Artikkeln Als hie vor vnd och hie näch 


